
सीतापुर के  मधवापुर गांव में जल जीवन मिशन के  तहत बनी

पानी की टंकी ग्रामीणों के  लिए सफे द हाथी साबित हो रही है।

ग्रामीणों का आरोप है कि करोड़ों रुपये खर्च होने के  बाद भी

उनके  घरों तक नल से पानी नहीं पहुंचा है। गांव में बनी पानी

की टंकी और पाइपलाइन व्यवस्था लंबे समय से सिर्फ  शोपीस

बनी हुई है।

ग्रामीणों ने बताया कि जल जीवन मिशन के  तहत घर-घर पानी

पहुंचाने के  लिए सर्वे हुआ था। उनके  नाम रजिस्टर में दर्ज

किए गए और आधार कार्ड समेत जरूरी दस्तावेज भी लिए

गए थे। ग्रामीणों को उम्मीद थी कि योजना पूरी होने पर उन्हें

घर पर ही साफ पानी मिलेगा। लेकिन काम होने के  बाद भी

पानी की सप्लाई शुरू नहीं हो सकी।

गांव के  विजय कु मार, सुरेंद्र कु मार, मंसूर अली, रोहित कु मार,

मोहम्मद रफीक, राज कु मार और रमेश चंद्र समेत कई ग्रामीणों

ने बताया। उनका कहना है कि कागजों में भले ही योजना से

पानी मिलने की बात कही जा रही हो, लेकिन असलियत

अलग है। ग्रामीणों के  मुताबिक, टंकी तो बन गई है, पर उससे

नियमित पानी की सप्लाई नहीं हो रही है।

ग्रामीणों का कहना है कि गर्मी में और रोजमर्रा की जरूरतों के

लिए पानी की समस्या बनी हुई है। अगर सरकार ने घर-घर

नल से पानी पहुंचाने के  लिए बड़ी रकम खर्च की है, तो उसका

फायदा लोगों तक पहुंचना चाहिए।

ग्रामीणों ने जिला प्रशासन और संबंधित विभाग के

अधिकारियों से मामले की जांच की मांग की है। उन्होंने टंकी,

पाइपलाइन और कनेक्शनों की तकनीकी जांच कराकर जल्द

से जल्द पानी की सप्लाई शुरू करने को कहा है। ग्रामीणों का

कहना है कि योजना का असली फायदा तभी मिलेगा, जब

गांव के  हर पात्र परिवार के  घर तक नियमित पानी पहुंचेगा।

